
Врз основа на член 197 став 5 од Законот за животна средина (�Службен весник на Ре-
публика Македонија� бр. 53/05), министерот за животна средина и просторно планирање 
донесе 

 
П Р А В И Л Н И К 

ЗА ОБРАЗЕЦОТ, ФОРМАТА И СОДРЖИНАТА КАКО И НАЧИНОТ И ПОСТАПКАТА 
ЗА ИЗДАВАЊЕ И ЗА ОДЗЕМАЊЕ НА ЛЕГИТИМАЦИЈАТА НА ДРЖАВНИОТ ИНС-
ПЕКТОР ЗА ЖИВОТНА СРЕДИНА, ИНСПЕКТОРОТ ЗА ЗАШТИТА НА ПРИРОДАТА И 

ОВЛАСТЕНИОТ ИНСПЕКТОР ЗА ЖИВОТНА СРЕДИНА 
 

Член 1 
Со овој правилник се пропишува образецот, формата и содржината на легитимацијата на 

државниот инспектор за животна средина, инспекторот за заштита на природата и овластени-
от инспектор за животна средина, како и начинот и постапката за издавање и одземање на ле-
гитимацијата (во натамошниот текст: легитимација). 

 
Член 2 

Легитимацијата се издава согласно Образец 1, 2 и 3. Обрасците се составен дел на овој 
правилник. 

 
Член 3 

Легитимацијата е со димензии 100х70 мм. 
Легитимацијата се состои од еден лист, тврда хартија, со светло зелена боја, заштитена со 

пластична фолија. 
Легитимацијата има две страни (предна и задна). 
 

Член 4 
Предната страна на легитимацијата на државниот инспектор за животна средина, инс-

пекторот за природа и овластениот инспектор за животна средина е со следната содржина: 
На горниот дел има: грб на Република Македонија, назив на органот кој ја издава легити-

мацијата, наслов (Легитимација) и државен инспектор за животна средина, или инспектор за 
заштита на природата или овластен инспектор за животна средина. Во горниот лев агол има 
простор за фотографија на инспекторот. Во средниот дел се впишуваат податоци за: името и 
презимето на инспекторот и текст, своерачен потпис на инспекторот, број на решението со 
кој е назначен инспекторот и место и датум на издавање на легитимацијата. Во долниот дел 
има потпис на овластеното лице на надлежниот орган кој ја издава легитимацијата и печат. 

 
Член 5 

На задната страна на легитимацијата на државниот инспектор за животна средина и ов-
ластениот инспектор за животна средина е отпечатен текстот: Инспекторот е овластен да 
врши инспекциски надзор согласно овластувањата утврдени со законите од областа на жи-
вотната средина.  
Член 205 од Законот за животна средина (�Службен весник на РМ� бр. 53/05): �При врше-

ње на инспекцискиот надзор, инспекторот, со оваа легитимација има право на пристап онаму 
каде што смета дека е неопходно, во секое време, во простори и деловни простории во јавна и 
во приватна сопственост, локации и транспортни средства и има право непречено да ја разгле-
да целокупната потребна документација на правното, односно физичкото лице�. 

Член 6 
На задната страна на легитимацијата на инспекторот за заштита на природата е отпеча-

тен текстот: 
Инспекторот е овластен да врши инспекциски надзор согласно овластувањата утврдени 

со законските прописи од областа на животната средина. 
Член 205 од Законот за животна средина (�Службен весник на РМ� бр. 53/05): �При вр-

шење на инспекцискиот надзор, инспекторот, со оваа легитимација има право на пристап 
онаму каде што смета дека е неопходно, во секое време, во простори и деловни простории 
во јавна и во приватна сопственост, локации и транспортни средства и има право непрече-
но да ја разгледа целокупната потребна документација на правното, односно физичкото 
лице�. 
Член 171 од Законот за заштита на природата (�Службен весник на РМ� бр. 67/04): �Инс-

пекторот за заштита на природата има право и должност при вршење на инспекцискиот над-
зор да врши преглед на природното наследство, како и друго природно богатство кое ужива 
заштита; преглед во соодветната документација, работните списи, работните простори и 
опремата�. 

 
Член 7 

Легитимацијата има важност се додека лицето на кое му е издадена има службено 
својство на инспектор. 
Инспекторот ја враќа легитимацијата по престанок на службеното својство на инспе-

ктор. 
Доколку инспекторот не постапи согласно став 2 од овој член, министерот за животна 

средина односно градоначалникот на општината или градоначалникот на Град Скопје, со 
решение ја огласува легитимацијата за неважечка во јавно гласило. 

 
Член 8 

Во случај на губење, инспекторот легитимацијата ја огласува за неважечка во јавно гла-
сило и за тоа го известува министерот за животна средина односно градоначалникот на 
општината или градоначалникот на Град Скопје. 
Врз основа на известувањето од инспекторот и потврдата за објава во јавно гласило, 

министерот за животна средина односно градоначалникот на општината или градоначал-
никот на Град Скопје, на инспекторот му издава нова легитимација. 

 
Член 9 

Легитимацијата се заменува со нова и во случај на: 
- дотраеност или оштетување и 
- промена на личните податоци на инспекторот. 
 

Член 10 
Легитимацијата која што се одзема, враќа или се заменува, се поништува. 
 

Член 11 
Овој правилник влегува во сила осмиот ден од денот на објавувањето во �Службен вес-

ник на Република Македонија�. 

Прилог 1 
 
Легитимација на државен инспектор за животна средина 
 

Предна страна на легитимацијата 
 
 
 
 
 
 
 
 
 
 
 
 
 
 
 
 
 

Задна страна на легитимацијата 

Прилог 2 
 

Легитимација на инспектор за заштита на природата 
 

Предна страна на легитимацијата 
 
 
 
 
 
 
 
 
 
 
 
 
 
 
 
 

Задна страна на легитимацијата 

Прилог 3 
 
Легитимација на овластен инспектор за животна средина 
 

Предна страна на легитимацијата 
 
 
 
 
 
 
 
 
 
 
 
 
 
 

Задна страна на легитимацијата 
 
 
 
 
 
 
 
 
 
 
 
 
 
 
 
                                                                   Министер,  

д-р Зоран Шапуриќ, с.р. 
 

 5


